
GOUVÈNÈ CUOMO ANONSE TE ANONSE TÈS LEJYONÈL GRATIS POU BILDING 

KI KALIFYE YO TOUPATOU NAN ETA NEW YORK 
 

Gouvènè a deplwaye Komisyonè Sante Eta Dr. Howard Zucker nan Bronx pou 
egzamine sit yo ki gen nivo elve bakteri Lejyonèl 

 
Sant Laboratwa Wadsworth ap ofri tès gratis pou Lejyonèl pou pwopriyetè 

bilding,Operatè ak Manadjè yo 
 

Yo te mete liy telefòn dirèk pou fasilite koleksyon echantiyon ak tès: 888-769-7243 
or 518-485-1159 

 
 
Gouvènè Andrew M. Cuomo jodia te anonse ke Depatman Sante Eta New York ap bay 
tès gratis pou lejyonèl pou pwopriyetè bilding, operatè, manadjè ak mèt bilding yo ki gen 
pilòn refwadisè èkondisyone oswa inite evaporativ kondansatè ki kapab sous bakteri a. 
Yo pral fè tès yo gratis grasa Laboratwa Sant Wadsworth Depatman. Sèvis sa a pral 
disponib jis nan mwa oktòb, lè tanperati cho ete a ki ka kontribye nan kwasans bakteri 
Lejyonèl te modere.  
 
Gouvènè Cuomo te mete egalman liy telefòn eta disponib nan fason pou plis fasilite tès 
Lejyonèl pa ofisyèl Sante Eta. Nimewo sila yo se (888-769-7243 oswa 518-485-1159) 
pral kòmanse fonksyone a 4:00 p.m. jodia, gratis. Operatè fòme yo pral disponib Lendi 
jiksa Vandredi de 8:30am jiska 4:30pm. Liy sa yo fèt pou sipòte koleksyon echantiyon, 
jan li dekri anba, sa kap fasilite operasyon tès Depatman Sante a. Si ou bezwen swen 
medikal, rele founisè swen sante w oswa 9-1-1 touswit. 
 
Kowenside avèk anons sa a, Gouvènè a egalman te deplwaye Komisyonè Sante Eta 
Dr. Howard Zucker nan Bronx pou egzamine plizyè sit ke yo te jwenn ki gen 
konsantrasyon elve pou Lejyonèl. Dr. Zucker pral travay egalman avèk sant pou 
Prevansyon ak Kontwòl Maladi pou fè yon konferans konplè avèk ofisyèl lokal ak Eta 
sou epidemi an nan Vil New York semèn pwochèn.  
 
Pou gade deklarasyon Gouvènè a te fè byen bonè jodia osijè maladi lejyonè 
tanpri klike la. 

Dr. Zucker te deklare, “Laboratwa modèn eta nou an nan Sant Wadsworth ap bay 
sèvis sa gratis kòm yon fason pou anpeche pwopagasyon maladi lejyonè, ke yo obsève 
nan mwa ete yo lè bakteri a te ka devlope nan pilòn refwadisè èkondisyone yo epi 
pwopaje atravè dlo kap degoute. Sèvis sa yo pral ede sovgade piblik la epi soulve 
sansibilizasyon sou enpòtans pou kenbe sistèm sa yo fonksyone komsadwa.” 
 
Dr. Mary T. Bassett, Komisyonè Depatman Sante ak Ijyèn Mantal Vil New York, te 
deklare, “Nou te travay etwatman avèk Depatman Sante Eta pandan tout epidemi sa a 
e nou valorize patenarya nou an. Eta a ofri pwopriyetè bilding yo tès gratis ki pral 
ranfòse efò nou pwoteje Vil la kont lejyonèl.” 
 
Lidè Majorite Sena John J. Flanagan te deklare, “Pandan ke nap kontinye fè fas avèk 
epidemi maladi lejyonè, nou dwe fè tout bagay ki posib pou pwoteje sekrite Nouyòkè yo 
nan kay ak nan kominote yo. Lè nou teste bilding yo pou prezans maladi sa a, san 
pwopriyetè bilding yo pa peye anyen, nou espere ke nap anmezi pou pi byen kontwole 
pwopagasyon l epi kenbe rezidan nou yo san danje kont li. Mwen felisite Gouvènè a 
paske li te pran etap apwopriye ak nesesè sa jodia.” 
 
Prezidan Asanble Carl E. Heastie te deklare, “Bronx te frape fò nan resan epidemi 
maladi lejyonè mòtèl sa e mwen aplodi efò Gouvènè Cuomo pou bay asistans eta pou 
detekte epi anpeche pwopogasyon viris mòtèl sa a. Nou gen yon responsabilite pou 
pwoteje sante ak byennèt piblik la. Rezidan yo nan Bronx ak toupatou nan eta pral ka 
repoze yon ti jan pi fasil paske yo konnen ke nap pran mezi prekosyon anplis pou asire 
sante ak byennèt yo.” 
 
Prezidan Awondisman Bronx Ruben Diaz Jr. te deklare, “Yon fwa ankò, Gouvènè 
Cuomo la pou Bronx lè nou bezwen l. Tès gratis sa a pral ede anpeche plis epidemi 
maladi lejisyonè non sèlman nan awondisman mwen an, men toupatou nan vil la ak nan 
Eta a. Mwen rekonesans a Gouvènè Cuomo ansanm avèk Depatman Santre Eta paske 
yo te travay rapidman nan yon tan kriz sante piblik.” 
 
Sant Laboratwa NYS DOH Wadsworth te fè pati nan yon resan repons sante piblik nan 
Vil New York pou elimine rapidman epidemi maladi lejyonè lè yo fè tès laboratwa sou 
echantiyon imen ak anviownman. Laboratwa Bakteryoloji Sant Wadsworth, ki lokalize 
nan Esntiti David Axelrod nan Albany, te teste plis pase 100 echantiyon pilòn refwadisè 
èkondisyone nan Bronx, ladan yo te gen sis pilòn refwadisè ki te teste pozitif pou 
kontaminasyon. Anplis, laboratwa a ap pèfòme jenotip pou detèmine si menm kalite 
lejyonèl la komen nan tout pilòn yo epitou si li asosye avèk echantiyon ki soti nan 
pasyan yo.  
 
Maladi lejyonè pa pwopaje de moun-a-moun. Lejyonèl egziste natirèlman nan dlo tè ki 
imid e yo jwenn li nan rivyè ak etan, rezèvwa dlo cho, dlo nan pilòn èkondisyone ak 
kondansatè evaporativ, ansanm avèk tè agrikòl nan sit fouy yo – men konsantrasyon 
elve bakteri a ka danjere. Antretyen komsadwa ak dezenfeksyon woutin nan pilòn 
èkondisyone yo ka ede diminye prezans lejyonèl epi redwi risk ekspozisyon pou piblik 
la. Byenke kèk nan ti bildidng yo ka gen inite nan kalite sa a, pilòn èkondisyone ki baze 

sou dlo, yo jwenn li jeneralman nan gwo sit endistriyèl, komèsyal ak rezidansyèl ki elve 
yo. Sis sit yo ki te teste pozitif nan Vil New York yo tout se sit nan kalite sa a. 
 
American Society of Heating, Refrigeration and Air Cooling Engineers (ASHRAE) pa 
twò lontan de sa te pibliye nouvo gid ke pwopriyete kay yo ta dwe swiv. Wap jwenn 
enfòmasyon anplis sou maladi lejyonè ki soti nan DOH la.  
 
Pwopryetè bilding, operatè, manadjè ki ta vle fè tès pou lejyonèl ta dwe voye non ak 
adrès kote yo dwe voye twous la pa lapòs, ak yon nimewo telefòn ki fonksyone nan: 
Legionella@health.ny.gov. DOH ap voye twous echantiyon avèk enstriksyon senp pou 
kolekte echantiyon an. 
 
DOH pral bay rezilta tès yo, e lè tès la montre nivo danjere Lejyonèl oswa lòt bakteri, 
DOH pral bay gid pou dezenfekte sistèm sa yo. 

